
അവൾ

അവൾ കരഞ്ഞു പൊട്ടിക്കരഞ്ഞു
ആ പൂമുഖത്തിരുന്നവൾ കണ്ണീർപൊഴിച്ചു.
അന്ന് ആ ദിനങ്ങളിൽ ആർത്തുല്ലസിച്ചു
ചിരിച്ചവളെന്തിനാ ഇന്ന് പൊട്ടിക്കരയുന്നത്?
അമ്മയുടെ സ്നേഹവും അച്ഛന്റെ ലാളനയും
ഏട്ടന്റെ ചിരികളും കൊണ്ട് പാൽ-
പ്പുഞ്ചിരിക്കാലമാം കുസൃതിക്കാലം.
മാരന്റെ മുന്നിൽ നാണംകുണുങ്ങിയായി
ചെറുപുഞ്ചിരിയോടെ നാണിച്ചു നിന്നൊരാദിനം.
മണിയറക്കുള്ളിലേക്ക് വലതുകാൽ വെപ്പോടെ
പാലുമായി നിന്നൊരാ നിമിഷം
ഏട്ടാ എന്നവൾ സ്നേഹം കലർത്തി
പുഞ്ചിരിയോടെ വിളിച്ചയാളന്ന് സ്നേഹം
കൊണ്ട് പൊതിഞ്ഞതൊക്കെയും ഇന്ന് 
വെറും ഒർമ്മകൾ മാത്രം.
കല്യാണത്തിന് രണ്ടാം നാൾ ഭർത്താവിന്റെ
മൃതദേഹത്തെ കെട്ടിപ്പിടിച്ചു കരയേണ്ടി വന്ന
അവളുടെ വിധി അപാരം.
ഒരു നാൾ അശാന്തമായ മനസിനെ ശാന്തമാക്കാൻ
അവൾ ഒരു താഴ്‍വരയിലെത്തി.
ആ പൂക്കൾക്കിടയിൽ അവൾ ഒരു
പൂമ്പാറ്റയായി നടന്നു.
പെട്ടന്ന് പെട്ടന്നൊരു വെടിയുണ്ട
പാഞ്ഞുവന്ന് അവളുടെ ജീവിതവും കൊണ്ടുപോയി
പെട്ടെന്ന്  എല്ലാം സ്തംഭിച്ചു.
പിന്നെ പൊട്ടിക്കരഞ്ഞു
വീണു കിടക്കുന്ന അവളുടെ ചുണ്ടിൽ
ഒരു പുഞ്ചിരി ഉണ്ടായിരുന്നു.
മർത്ത്യരെ നോക്കിയുള്ള ഒരു
പുച്ഛച്ചിരി ആയിരുന്നു അത്
അവസാനനിമിഷവും അവൾ പുഞ്ചിരിച്ചു.
പുഞ്ചിരിച്ചുകൊണ്ടവൾ മരണത്തേ പുൽകി.

നിലാചന്ദന എം 

സ്ത്രീ'ധനം'

കുളത്തിലെ  ഉണങ്ങിവീണ

ഇലകൾക്കിടയിലൂടെ  തലയിട്ടു

നോക്കിയതാണ്.  പക്ഷെ  ശരിക്കങ്ങ്

കൊണ്ടില്ല. ‘അയ്യേ, ഈ മീനുവേച്ചിക്ക്

ഒന്നും അറിയില്ല.  വെറുതെ പറ്റിക്കാൻ

മാത്രം  അറിയാ'  ചിന്നുക്കുട്ടീടെ

പറച്ചിൽ കേട്ടപ്പോ രണ്ട്  കുത്ത്  വച്ച്

കൊടുക്കാനാ  തോന്നിയെ.  പക്ഷെ

ഒരു  ചെറിയ  ചിരിയിൽ  അവൾ

അതൊളിപ്പിച്ചു.  ‘മീനാക്ഷീ,  മതി

കളിച്ചത്  വേഗം  വന്നോ  ഇവിടെ'

അമ്മയുടെ  ശകാരം  നിറഞ്ഞ  വിളി

കേട്ടതൊടെ  തൊടിയിലെ  കുട്ടിക്കൂട്ടത്തോട്  പറഞ്ഞ്  അവൾ  നടന്നു.  കുളി  കഴിഞ്ഞ്

മുറിയിലെത്തിയ  അവൾ   ഭിത്തിയിൽ  തൂക്കിയിട്ട  കണ്ണാടിയിലേക്കൊന്നുനോക്കി.പതിവിലും

കൂടുതൽ  സുന്ദരിയായിട്ടുണ്ട്.  പ്രായം  അതിക്രമിച്ച  ആ  വീട്ടിലെ  ഇരുട്ട്  അവളുടെ  മുഖത്തിലും

നിഴലിച്ചു.  മുറ്റത്ത് എത്തിയ ഒരു കാറിന്റെ ശബ്ദം കേട്ട് അവൾ ജനലിലൂടൊന്ന് തലയിട്ടു. 'ഓ,

അവരെത്തി  ഈ  ചായ  വേഗം  ചെന്നങ്ങ്  കൊടുക്ക്  '  പരിചയമില്ലാത്ത  ആ  മുഖങ്ങൾ

നോക്കിനിൽക്കുന്നതിനിടെ  ആവി  പറക്കുന്ന  ചായയുമായി  അമ്മയെത്തി.

മടിച്ചുമടിച്ചാണെങ്കിലും  അവൾക്ക്  മുന്നിലൊന്ന്  ആ  ചായ  വെച്ചപ്പോൾ  മീനാക്ഷിക്ക്

എന്തെന്നില്ലാത്തൊരു  ആശ്വാസം  തോന്നി.  എന്താ  പേര്?  മീനാക്ഷി.  ഒന്ന്  തലയുയർത്തി

നോക്കിയെങ്കിലും  ഏറെ നേരം അവളവിടെ നിന്നില്ല. അമ്മയുടെ പുറകിൽ നിന്ന് കൂട്ടത്തിലെ

പ്രായം  കുറഞ്ഞ  ആളെ  അവൾ  ശ്രദ്ധിച്ചു.  പതിയെ  ഒരു  ചെറുചിരിയും  പടർന്നു.

‘കാര്യങ്ങളൊക്കെ  ആദ്യം  തന്നെയങ്ങ്  പറയാലോ'  കൂട്ടത്തിലെ  മുതിർന്ന  കാരണവർ

അമ്മയോടായി  പറഞ്ഞു.  'അച്ഛനില്ലാത്ത  കുട്ടിയാണെന്നും   സാമ്പത്തിക  ബുദ്ധിമുട്ടുണ്ടെന്നും

ഞങ്ങൾക്കറിയാം. എന്നാലും ‍ഞങ്ങൾക്ക് ആണായിട്ടും പെണ്ണായിട്ടും ഒന്നേയുള്ളു. അതോണ്ടാ

ചോയ്ക്കക്കണെ'  ‘നിങ്ങൾ  മടിക്കാതെ  പറഞ്ഞോളൂ'  ‘നിങ്ങൾ  മക്കൾക്കു  എന്തു  കൊടുക്കും?

വെറുതേയൊന്നറിയാനാ' കണ്ണുകൾ അമ്മയ്ക്കുനേരയായി തിരിഞ്ഞു. ‘അങ്ങനെ ചോതിച്ചാ, 

എനിക്കുള്ളതെല്ലാം  ഇവൾക്കാ  അല്ലാതെ  വേറൊന്നും  തരാൻ  ഞങ്ങൾക്ക്  നിവർത്തിയില്ല'

‘അങ്ങനെ പറഞ്ഞാലെങ്ങനാ,  ഒരു കല്യാണൊക്കെ ആമ്പോ എന്തെങ്കിലുമൊക്ക വേണ്ടെ?’

‘ഞാൻ നോക്കാം' കഴുത്തിലെ പകുതി പൊട്ടിയ താലിച്ചരടിലേക്കുള്ള നോട്ടം അവൾ ശ്രദ്ധിച്ചു.

‘കുട്ടിക്ക്  എന്തെങ്കിലും  പറയാനുണ്ടോ'.   ഒന്നും  പറയാൻ  വിചാരിച്ചിരുന്നില്ലെങ്കിലും

താഴ്ത്തിപ്പിടിച്ച അമ്മയുടെ കണ്ണുകളിലെ നനവ് അവളുടെ ശബ്ദമുയർത്തി. ‘ഇപ്പോൾ ഇവിടെ

നടന്ന  കച്ചവടം  കഴിഞ്ഞെങ്കിൽ  നിങ്ങൾക്ക്  ഇവിടുന്ന്  ഇറങ്ങാം.

കല്യാണനിശ്ചയത്തിനേക്കാൾ  ഇവിടെ  കച്ചവടം  ഉറപ്പിക്കാൻ  വന്ന  നിങ്ങൾക്ക്  നന്ദി'  ഒരു

നാട്ടിൻപുറത്തെ   കൊച്ചുപെണ്ണിന്റെ  ശബ്ദം  അവരെ  എഴുന്നേൽപ്പിച്ചു.  ‘നിങ്ങളൊരു  കാര്യം

ഓർക്കുന്നത് നല്ലതായിരിക്കും. എല്ലാ പെൺകുട്ടികളും മാതാപിതാക്കൾക്ക് ധനമാണ് അല്ലാതെ

ഭാരമല്ല.  ആ  ധനം  സുരക്ഷിതമായി  ഏൽപ്പിക്കാനുള്ള  ശ്രമത്തിനിടയിൽ  അവർ

നിങ്ങളേപ്പോലുള്ള  കഴുക്കണ്ണുുകൾക്ക്  മുന്നിലെത്തുന്നു.  എന്നാൽ  ഒരു  സാധാരണ

കച്ചവടവസ്തുവായി സ്ത്രീയെ കാണുന്ന നിങ്ങൾക്ക്  'സ്ത്രീധനം'  ചോദിക്കാൻ നാണമാകുന്നില്ലെ'.

മുറ്റത്തുനിന്ന്  വണ്ടി  കൺമുമ്പിൽ  നിന്ന്  മറയുമ്പോഴും  അവൾ  അമ്മയുടെ  കൈകൾ

മുറുക്കേപിടിച്ചിരുന്നു.  ആ  അമ്മയുടെ  കണ്ണുകളിലെ  നനവ്  അവളെ  ഉമ്മവയ്ക്കുന്നതുപോലെ

തോന്നി. നോക്കിയ ഒരു പച്ചത്തവളയെ കണ്ടപ്പോൾ വെറുതേ ഒന്ന് എറിഞ്ഞു.

അയ്ഷത്ത് ഇജ്‍ലാന ഫിദ

മനുഷ്യഭൂതം

ഇത്  പച്ചയായ  ഒരു  മനുഷ്യന്റെ  കഥ.  മയക്കുമരുന്നിലും  മദ്യപാനത്തിലും  പകൽ

ചിലവഴിച്ച്  രാത്രിയിൽ  വേശ്യാലയങ്ങളിലെ  അജ്ഞാതരുടെ  ചൂടു  പിടിച്ച  കഴിയുന്ന  ഒരു

മനുഷ്യന്റെ  കഥ.  അവന്  ഭയമില്ല.  രാത്രിയെ  പാർപ്പിടമാക്കി   താമസിക്കുന്നവന്  എന്ത്

പേടിക്കാൻ.  എവിടെപ്പോയാലും തന്റെ പുറകേ മാത്രം സഞ്ചരിക്കുന്ന കുരുടനായ പൂച്ചയാണ്

അവന്റെ  തുണ.  ഇടയ്ക്ക്  അയാൾ  ആ  പൂച്ചയോട്  സംസാരിക്കും.  അയാൾക്ക്  ചോദിക്കാൻ

ആയിരം ചോദ്യങ്ങളുണ്ടാവും. പക്ഷെ പൂച്ചക്ക് ഒരേ ഒരു മറുപടി മാത്രം മ്യാവൂ..... അന്നാണ് അത്

സംഭവിച്ചത്.  മഞ്ഞിൽ  തണുപ്പിലൂടെ  നടന്ന  അയാളുടെ  കണ്ണിൽ  ഒരു  സ്ത്രീ  തന്നേപ്പോലുള്ള

കാട്ടാളന്മാരുടെ ഉല്ലാസത്തിന് വേണ്ടി ജീവിതം നശിച്ചവൾ. ആ സ്ത്രീയുടെ കണ്ണിൽ ഭയം തളം

കെട്ടി നിന്നു.  അയാളുടെ മനസാക്ഷി തെല്ലുനേരം നിശബ്ദമാക്കി വീണ്ടെടുത്ത ഊർജവുമായി

അയാൾ  അവളെ  സമീപിച്ചു.  എന്താ  ഇങ്ങടെ  പേര്?  ഗ്രാമഭാഷയിലുള്ള  ചോദ്യത്തിന്

ഉത്തരമായി   ലഭിച്ചത്  'ദേവയാനി'  എന്നായിരുന്നു.  അവളുടെ  കൈത്തണ്ടയിൽ  ചോര

ഒലിക്കുന്നുണ്ടായിരുന്നു.  ഭയം  ഇതുവരെ  വിട്ടുമാറിയിട്ടില്ല.  വാ,  വീണുകിടന്ന  സാരി  മാറോടു

ചേർത്ത്  ദേവയാനി  നടന്നു.  അവൾ  പോട്ടിക്കരയുകയായിരുന്നു  കരഞ്ഞിട്ട്  കാര്യമില്ല  ആ

വാക്കുകൾ അവൾക്ക്  തെല്ലൊരാശ്വാസം നൽകി. റോ‍ഡ് വിജനമായിരുന്നു. സ്റ്റ്രീറ്റ് ലൈറ്റുകൾ

വെളിച്ചം വിതറാതെ കിടന്നു. നിശബ്ദത മാത്രം. അപ്പോഴാണ് അകലേ നിന്ന്  പോലീസ് ജീപ്പ്

കടന്നുവരുന്നത് കണ്ടത്. അയാൾക്ക് സമാധാനമായി ഇതിനെ അവർക്കേൽപ്പിക്കാം. അവർ

എവിടെയെങ്കിലും  കൊണ്ടുപോയി  വിടട്ടെ.  പിന്നോട്ടു നോക്കിയപ്പോൾ ദേവയാനിയുടെ മുഖം

വിളറുന്നത് കണ്ടു. എന്തേ അയാളുടെ ചോദ്യത്തിന് കരച്ചിലായിരുന്നു  മറുപടി.  പോലീസ് ജീപ്പ്

മുമ്പിൽ  നിർത്തി  അതിൽനിന്നും  വളർന്നു  വന്ന  മീശയേ  കൈയിൽ  തിരുകിക്കൊണ്ട്  ഒരു

പോലീസുകാരൻ  ഇറങ്ങിവന്നു  അയാൾ  ദേവയാനി-യുടെ  കയ്യിൽ  പിടിച്ച്  ജീപ്പിലേക്ക്

വലിച്ചിഴച്ചു.  തടയാൻ  ശ്രമിച്ച  അയാളുടെ  മർമ്മഭാഗത്ത്  തൊഴിച്ചുകൊണ്ട്   അയാളും

ദേവയാനിയും  കടന്നുപോയി.  അവളുടെ  കണ്ണിൽ  ഭയം  പാതിമാഞ്ഞ  കണ്ണിലൂടെ  അയാൾ

കണ്ടു.  പിറ്റേന്നത്തെ  പത്രത്തിലെ   പ്രധാനവാർത്ത  ഇങ്ങെനയായിരിന്നു.  ദാരുണമായി

പീടിപ്പിച്ച ശേഷം കൊക്കയിൽ തള്ളി. അവളുടെ കണ്ണുകളിൽ ആ ഭയം തങ്ങിനിപ്പുണ്ടായിരുന്നു,

അയാളുടെ കണ്ണിലും.

ഫാത്തിമത്ത് നാജിയ നിദ

കവിത

സ്നേഹ ദീപമാം അമ്മ

കൺതുറന്ന നാൾ മുതൽ എന്റെ ഉള്ളിൽ 
നിറഞ്ഞൊരു മധുരമാം സ്ലേഹദീപം എൻ അമ്മ
വാത്സല്യം ഏറെ പകർന്നുകൊണ്ടെന്നിൽ
സ്നേഹം നൽകിയെന്നമ്മ.
സ്നേഹം നിറഞ്ഞ ഹൃദയം എനിക്ക് 
പകർന്നുനൽകിയതെന്നമ്മ.
മാതൃസ്നേഹം കൊണ്ടെന്നെ തഴുകിത്തലോടി
സ്നേഹദീപമാം എൻ അമ്മ.
നിലാവിൽ തഴുകി വീശുന്ന കാറ്റിൽ 
കണ്ണിലെ കൃഷ്ണമണിപോലെന്നെ
ഓമനിക്കുന്നതുമെന്നമ്മ.
സ്നേഹം കൊണ്ട് എന്നെ 
തഴുകി ഉണർത്തിയ വാത്സല്യദീപം എന്നമ്മ.

അശ്വതി കെ വി

കവിത

സ്മിതം
അമൃത

മുറ്റത്തെ പൂമൊട്ടിലും
ഇതളിലും മന്ദസ്മിതം. 

അലയും കാറ്റിൻ വീശി
തണപ്പിക്കും ഇളംകാറ്റിൻ

മന്ദസ്മിതം മന്ദസ്മിതം. 
മരതക കാടുകൾ കൊടി-

യുയർത്തും കേരളനാടിലല-
യും മന്ദസ്മിതം.

കടലുകൾ തിരതല്ലും താള-
ക്രമത്തിൻ മരങ്ങൾ 

കാറ്റിലാടും താളാത്മകം.
ഉണരുമ്പോൾ കാണുന്നൊരെൻ

ഉദിച്ചപൊൻസൂര്യനും
ഉദയാമൃതത്തിൻ ചെറുപുഞ്ചിരിയും. 

കേരളനാടിൻ മണ്ണിന്മണവും
കേരളനാടിൻ ലാളിത്യവും.

എല്ലാം നന്മയേചൂണ്ടി 
കെടാവിളക്കായി എന്നും 

ഹൃദയത്തിൽ പൊതിയുമൊ-
രായിരം സ്മിതങ്ങൾ.

പണമൊട്ടുനൽ-
കുകയെന്നില്ലെങ്കിലും 
നൽകും ചെറുപുഞ്ചിരി
ഓരോരുത്തർക്കും ന-
ൽകുക എന്നിലും ചെ-
റു പുഞ്ചിരി തന്നിലും.

കെടാ വിളക്കായി എന്നും
ഹൃദയത്തിൽ പൊതി-

യുമൊരായിരം സ്മിതങ്ങൾ.
കെടാവിളക്കായി പൊതിയുമൊ-

രായിരം സ്മിതങ്ങൾ.
പൊതിയുമൊരായിരം തൂമ-

ഞ്ഞു സ്മിതങ്ങൾ...

 വിരുന്നുകാരൻ
സംഗീത

'സുവനയുടെ  ബന്ധുക്കളാരെങ്കിലും  വന്നിട്ടുണ്ടോ'  ആശുപത്രിയിലെ   അത്യാഹിതവിഭാഗം
മുറിയിൽ  നിന്ന്  ശബ്ദമുയർന്നു.  അച്ഛൻ  കസേരയിൽ  നിന്നെഴുന്നേറ്റു  നേഴ്സിനരികിലേക്ക്
പതിയേ  നടന്നു.  അടുക്കള  വശത്തെ  കോഴിക്കൂട്ടിൽ  നിന്ന്  പൂവൻകോഴി  ഉറക്കം
കവർന്നെടുത്തു. സൂര്യപ്രകാശം അരിച്ചിറങ്ങുന്ന മുറ്റത്തെ മാവിലെ കൊമ്പിലിരുന്ന് ഒരു കാക്ക
ആരെയോ  ആക്രോശിക്കുന്നുണ്ടായിരുന്നു;  അതോ,ആരെയെങ്കിലും  വിരുന്ന്
വിളിക്കുന്നതാവുമോ?

അമ്മ രാമിലെ മുതൽ തന്നെ തിരക്കിലാണ് ആലയിൽ നിന്ന് അമ്മിണിപ്പശു കരഞ്ഞു
കരഞ്ഞ്  തളർന്നു.  കിങ്ങിണിപ്പൂച്ചയ്ക്ക്  പാല്  കുടിക്കാനുള്ള സമയമായി.  അങ്ങനെ അമ്മയെ
ഒരുപാട് പേർ കണ്ണും നട്ട് കാത്തിരുന്നു.  'സുവനേ...ഒരു ചായ'.  അങ്ങനെ അച്ഛന്റെ  വിളിയും
വന്നു.  ആവി പറക്കുന്ന ചായ അച്ഛന്റെ  മേശപ്പുറത്തെത്തിച്ച്  അമ്മ എന്നെ വിളിക്കാനായി
തിരിഞ്ഞു. ‘എന്താ അപ്പൂ ഇത് നേരമെത്രയായീന്ന് അറിയോ നിനക്ക്? വേഗം വാ ചായതരാം'
ഞാൻ മെല്ലെമുറ്റത്തിറങ്ങി. 'ഒന്നാ കാക്കയേ ഓടിക്ക് അപ്പൂ,  എന്തൊരു കരച്ചിലാ മനുഷ്യന്റെ
ചെവി  പൊട്ടുന്നു'  ‘അതവിടെ  ഇരന്നോട്ടെ,  പാമല്ലേ  അമ്മേ'  ചൂടുചായ  ഊതിക്കുടിച്ച്   അപ്പു
പറഞ്ഞു.  മേശപ്പുറത്ത്  രാവിലത്തെ  ഭക്ഷണവും  എന്റെ  ടിഫിൻബോക്സും
റെടിയായിരുന്നു.‘അമ്മേ  എന്റെ  പെന്സിൽ  കണ്ടോ'  ഞാൻ  നീട്ടിവിളിച്ചു.  ‘എന്റെ  ഷർട്ട്
ഇസ്തിരിയിട്ടോ'  അച്ഛന്റെ  വിളിയും  വൈകാതെയെത്തി.  അച്ഛൻ  തിരക്കിട്ട്  ഓഫീസിലേക്ക്
പോകാനിറങ്ങി.  അമ്മ  പുറകെയോടി  അച്ഛനുള്ള  ചോറ്  ബാഗിൽ  വച്ചു.  ‘അമ്മേ  ഞാൻ
പോന്നേ'  അമ്മയോട്  പറഞ്ഞെങ്കിലും  കേട്ടിരുന്നില്ല.  അമ്മയുടെ  തിരക്ക്  അപ്പോഴും
തീർന്നിട്ടുണ്ടായിരുന്നില്ല.

സ്കൂൾ  വിട്ട്  വീട്ടിലെത്തിയപ്പോൾ  മുൻവശത്തെ  വാതിൽ  തുറന്നിട്ടിരിക്കുന്നു.  അമ്മ
മുറിയിലെ  കട്ടിലിൽ  മയങ്ങിക്കിടക്കുന്നു.  ‘നല്ല  പനിയുണ്ടല്ലോ  അമ്മേ.  നമുക്ക്
ആശുപത്രിയിലേക്ക്  പോകാം'.  ഞാൻ  അമ്മയ്ക്കരികിൽ  കിടന്നു.  ‘എനിക്കൊന്നൂല്ല  മോനെ
പോയി ചായകുടിക്ക്, അമ്മ ഇപ്പൊ വരാ' മേശപ്പുറത്ത് അമ്മ ചായയും പലഹാരവും വച്ചിരുന്നു.
നേരം വളരേ ഇരുട്ടി. അച്ഛൻ വന്നതറിഞ്ഞ്  ഞാൻ വാതിൽ തുറന്നു. അച്ഛന്റെ കയ്യിലേ പൊതി
അവന്റെ ശ്രദ്ധയിലാദ്യമെത്തി. തുറന്നുനോക്കിയപ്പോൾ അപ്പുവിന്റെ പുത്തനുടുപ്പാണ്. അമ്മയേ
കാണിക്കാനായി  അവൻ അടുക്കളയിലേക്ക്  ഓടാനൊരുങ്ങി.  ‘അമ്മയ്ക്കെന്താ  അച്ഛാ പുതിയ
ഉടുപ്പ്  വാങ്ങാത്തത്?  തിരിഞ്ഞ്  അച്ഛനോടായി  അവൻ  ചോദിച്ചു.  പക്ഷേ  അച്ഛനത്
കേട്ടിരുന്നില്ല. ചുമരിലേ ക്ലോക്കിഷ 10 മണിയുടെ ശബ്ദമുയർന്നു. ഉറങ്ങാൻ കിടന്നെങ്കിലും അമ്മ
തിരിഞ്ഞും മറിഞ്ഞും സമയം തള്ളിനീക്കുകയായിരുന്നു.  അതിനിടയിലെപ്പോഴോ ഉറക്കമെന്നേ
നിശ്ചലമാക്കി. 

ഇടയ്ക്ക്  ആരോ  വിളിച്ചുണർത്തി,  അച്ഛനാണ്.  അമ്മയേയും  കൊണ്ട്  ആശുപത്രിയിൽ
പോകാനാണ്. എന്ത് ചെയ്യണമെന്ന് മനസ്സിലായില്ല. അമ്മക്കരികിലേക്ക്  ഓടി. നന്നായി 

േേേേപനിക്കുന്നുണ്ടായിരുന്നു.  അമ്മയുടെ ആ ചൂട്  കൈ പിന്നോട്ട്  വലിക്കാൻ കാരണമായി.
അപ്പോഴേക്കും  മുറ്റത്ത്  കാറെത്തിയിരുന്നു.  ആശുപത്രിയിലെ  മുറിയുടെ  മുമ്പിലിരിക്കുമ്പോൾ
അറിയാതെ  കണ്ണു  നിറഞ്ഞു.  അച്ഛൻ  നേഴ്സിനോട്  കാര്യമായിട്ട്  എന്തോ
സംസാരിക്കുന്നുണ്ടായിരുന്നു.  ‘അമ്മയ്ക്കെന്താവും  സംഭവിച്ചിരിക്കുക'.?  ആരോടെങ്കിലും
ചോദിക്കണമെന്നെനിക്ക്   ഉണ്ടായിരുന്നു,  പക്ഷെ  ചോദിച്ചില്ല.  അപ്പോഴേക്കും  അച്ഛൻ
എന്റെയടുത്ത്  വന്നിരുന്നു.  എന്നേ  ഒന്ന്  നോക്കിക്കൊണ്ട്  അച്ഛനെന്നേ  കെട്ടിപ്പിടിച്ചു.
എനിക്കൊന്നും  മനസിലായില്ല  പക്ഷേ  ഒന്നു  ഞാൻ  ശ്രദ്ധിച്ചു.  അച്ഛന്റെ  കണ്ണുകൾ
നനഞ്ഞിരുന്നു, പറയാതെ എത്തിയ വിരുന്നുകാരൻ ആ കണ്ണുകളെ കരയിപ്പിച്ചിരിക്കുന്നു  

കവിത

പോയി

കാലം മറന്നുപേയി 
എല്ലാം മറന്നുപേയി

എന്നോ മറന്നുപോയി 
എങ്ങോ പറന്നുപോയി!   

എൻ പ്രണയത്തിന്റെ തൂവൽസ്പർശവും 
എൻ പ്രണയത്തിന്റെ തീഷ്ണതയും

കാലം മറപ്പിച്ച ആ പ്രണയമിന്നെ-
ന്റെയുള്ളിൽ തീയായ് എരിയുന്നു. 

എന്നോ പറന്ന പറവകൾ 
വന്നെന്റെ വനസ്സിനെ കൊത്തിക്കീറുന്നു 

അന്നു പെയ്ത പ്രണയമഴയിൽ ഞാൻ
സ്വപ്നങ്ങൾ നെയ്തു കൂട്ടി.

ഇന്നു പെയ്ത പ്രണയമഴയിൽ
ഞാൻ എരിഞ്ഞു ചാമ്പലായി.

ഒരിക്കൽ പെയ്ത ആ പ്രയത്തിൻമഴ 
എൻ ജീവിതം ചോർന്നൊലിച്ചുപോയി. 

അനഘ

കവിത

എന്റെ ബാല്യം 

പാടാൻ മറക്കുന്ന ഗാനം 
കേൾക്കാൻ മടിക്കുന്ന ലോകം.

പാതിരാപക്ഷിയുടെ ഗാനാരവം 
കേൾക്കാൻ കൊതിക്കുന്നെൻ മനസ്സിനെ

നിദ്രപോൽ മായ പുൽകീടുമ്പോൾ 
അറിയാതെ പോയി എൻ ലക്ഷ്യം 

എടുത്തോണ്ടു പോയി മായ എൻ ബോധം
കട്ടോണ്ടു പോയി കാലം എൻ ബാല്യം 

വണ്ണാത്തിപ്പുള്ളിന്റെ പാട്ടും കേട്ട് 
കൂട്ടിലെ മൈനയേ നോക്കിനിന്ന് 

മാവിൽ വലിഞ്ഞുകേറി 
നെല്ലിക്ക എറിഞ്ഞു വീഴത്തി 

പൂവാലിപ്പശുവിന്റെ കുഞ്ഞിപ്പൈയിനെ അഴിച്ചുവിട്ട് 
രസിച്ചൊരു കാലം
കളിച്ചൊരു കാലം 

എൻ ബാല്യം 
വീടായ വീടും കേറി 
കുട്ട്യോളെ കൂട്ടിയിട്ട് 

കുട്ടിയും കോലും കളിച്ചൊരു കിഞ്ഞിക്കാലം.
ആ കാലം തന്നൊരു സന്തോഷം 

ഇനി ഒരു കാലവും നൽകാത്ത ആനന്ദം 
ആ കാലം തന്നൊരു സന്തോഷം 

ഇനി ഒരു കാലവും നൽകാത്ത ആനന്ദം.  

അശ്വതി കെ വി

ഒരു ഡൽഹിയൻ യാത്ര

2014  മെയ്  24  ജീവിതത്തിൽ  സ്വപ്നം  പോലും  കാണാത്ത  ഒരു  അത്യുഗ്രൻ  യാത്ര.

കുടുമ്പത്തിലെ  മുതിർന്നവർ  എല്ലാവരും  കൂടി  ഒരു  വേനൽ  യാത്ര  തീരുമാനിച്ചു.  കുടുംബം
എന്നുദ്ദേഷിച്ച് വെറും ഞാനും പെങ്ങളും അച്ഛനും 
അമ്മയും അല്ല. എളേമ്മയും എളേപ്പയും അമ്മായിയും ഭർത്താവും അച്ഛനും അമ്മയും അങ്ങനെ
നീണ്ടുപോകുന്നു 
‘ആരും വേറെ എവിടേക്കും അല്ല',  രാജസ്ഥാനിന്റെ ഹൃദയ ഭൂമികളിൽ ഒരിടമായ  'അജ്മീർ’.
ജാതി  മത ഭേത  മന്യേ  ദർഗ്ഗയിലേക്ക്  എല്ലാവരും  താമസം  മൂളി.  മൂളേണ്ട  താമസം  ട്രെയിൻ
ടിക്കറ്റ് റെഡി. പക്ഷെ അത് 
അജ്മീറിലേക്കല്ല.  ഇന്ത്യൻ  തലസ്ഥാനമായ  ഡെൽഹിയിലേക്ക്  ആദ്യം  എല്ലാവർക്കും  ദുഃഖം
തോന്നി. 
പിന്നെ മനസ്സിലായി, ഡെൽഹിയിലേക്കല്ലെ ഒന്ന് ചുറ്റിക്കറങ്ങി നോക്കാം. 
അങ്ങനെ ആദിവസം വന്നെത്തി. 2014  മെയ്  24,  ദുബായി യാത്ര പോലെ വീട്ടിലെ മുഴുവൻ
ബാഗുകളും 
എടുത്ത് രാത്രി  7:00  മണിയോടെ യാത്ര തുടങ്ങി.  കെട്ടും പെട്ടിയും കണ്ടപ്പോൾ നാട് കടത്തി
വിടുന്നതുപോലെ  തോന്നി.  ഒരു  കുശലത്തിന്  വേണ്ടി  ചോദിച്ചു.  ആട്ടെ  ഇതെന്താ  ഞങ്ങളെ
നാടുകടത്തി വിടുന്നതാണോ?..
അപ്പോൾ വേറൊരു തമാശ. “ആണെന്നും പറയാം."എല്ലാവരും ചിരിച്ചു.അങ്ങനെ രാത്രി യാത്ര
നാട്ടുഭംഗി  ആസ്വദിച്ചുകൊണ്ടിരുന്നു.  ഞൻ നാട്ടുഭംഗി  ആസ്വദിക്കുന്നു.  ചിലർ മൊബൈലിലും
ചിലർ  പുസ്തകങ്ങളിലും  മുഴങ്ങി.  അതിനിടയിൽ  എന്തോ  ഒരു  ശബ്ദം:  ചായാ....
പരിപ്പുവടാ....ചായാ....  പരിപ്പുവടാ....,  പരിപ്പുവട  എന്നു  പറഞ്ഞാൽ  എന്റെ  ജീവനാ..  ഞാൻ
പറഞ്ഞു. ചായ് നഹി ദൊ പരിപിപുവടാ ഹേം എന്ന്. പിന്നെ അയാൾ  
അത്രയും ഭാരം ചുമന്നതല്ലെ..  ഒരു ഗ്ലാസ് ചായ കുടിച്ചേക്കാം..  അങ്ങനെ  2  പരിപ്പുവടയും ഒരു
ഗ്ലാസ്  ചായയും  ആണ്  ഞാൻ  കഴിച്ചത്.  ഇടക്കിടക്ക്  ഞാൻ  ബാഗിലുണ്ടായിരുന്ന  ചെറു
ഫലങ്ങൾ  തിന്നുകൊണ്ടിരുന്നു.  അതിനിടയിൽ  അടുത്തത്  പാർസലുകാരൻ.  അപ്പവും  തിന്ന്
ഞങ്ങൾ  ഇറങ്ങി.  അങ്ങനെ  മൂന്ന്  ദിവസങ്ങൾ  കടന്നു.  മൂന്നാം  ദിവസം  ഡെൽഹിയിൽ
ഇറങ്ങി.  ഒരു  ചെറിയ  റൂമെടുത്ത്  രണ്ട്  മൂന്ന്  ദിവസം  “ചെങ്കോട്ട,  ഇന്ദിരാഗാന്ധി  മ്യൂസിയം,
ഖുത്തബ്  മിനാർ,  ആഗ്ര  ഫോർട്ട്,  7  ലോകാത്ഭുതങ്ങളിൽപ്പെട്ട  ഇന്ത്യയുടെ  അഭിമാനമായ
താജ്മഹൽ  എന്നിവിടങ്ങളിൽ  സന്ദർശനം  നടത്തി.  ഇന്ദിരാ  ഗാന്ധി  ഭവനിൽ
ചെന്നപ്പോൾകുറച്ച്  'കീച്ചെയ്നുകളും  തൊപ്പികളും'  കിട്ടി.  ഇന്ദിരാഗാന്ധിയേയും  മകൻ
രാജീവിഗാന്ധിയേയും 
ശത്രുക്കൾ  കൊലപ്പെടുത്തിയ  സ്ഥലം  കണ്ടു.  ഇന്ദിരാഗാന്ധിയുടേയും  ജവഹർലാൽ
നെഹ്റുവിന്റേയും   രാജീവ്ഗാന്ധിയുടേയും  ചിത്രങ്ങളും  ധരിച്ച  വസ്ത്രങ്ങളും  ചെരുപ്പുകളും  മറ്റു
മുറികളടക്കം ഞാൻ കണ്ടു.  രാജീവ് 
ഗാന്ധിയുടെ  വസ്ത്രം  മീൻവലപോലെയായിരുന്നു  ശത്രുക്കൾ വെടിവച്ചിട്ടത്.  ഞാൻ ചോദിച്ചു.
അവരെന്താ  വെടിവെപ്പ്  പരിശീലനം  നടത്തിയതാണോ  എന്ന്.  ശേഷം  താജ്  മഹൽ

ഷാജഹാന്റെയും  മഹതി  മുംതാസിന്റെയും  ശവകുടീരവും  കണ്ടു.വെട്ടിത്തിളങ്ങുന്ന
മാർബിളിലായിരുന്നു. ആ കെട്ടിടം പണിതത്. അവിടെ നിന്ന് നോക്കിയാൽ നമുക്ക് അകലെ 

ആഗ്രാ കോട്ട കാണാൻ സാധിക്കിും. ഫോണിലേക്ക് ഇതൊക്കെ പകർത്തി. ഓ... ഒരു സ്ഥലം
മറന്നു 'ഇന്ദ്യാ ഗേറ്റ് ' അവിടെയും പോയി. അതിനു നടുവശത്തൊരു
ശവകുടീരം  ഉണ്ട്.  രണ്ട്  കാവൽക്കാരന്മാറും,  അവിടെ  ഒരു  രസികൻ  ഫോട്ടോ  ഗ്രാഫർ
ഉണ്ടായിരുന്നു. 
അയാൾ  ഫോട്ടോ  ശൂട്ട്  ചെയ്യുന്നത്   നാം  ഇന്ത്യൻ  ഗേറ്റിനെ  രണ്ട്  വിരലുകൾ  കൊണ്ട്
തൂക്കിപ്പിടിക്കുന്നതാണ്.
ആഗ്രാ  കോട്ടയിൽ  പോയപ്പോ  കുറേ  ദൃഷ്യങ്ങൾ  കണ്ടു.  ഒരിടത്തിരുന്ന്  മാമ്പഴം
കഴിച്ചുകൊണ്ടിരിക്കുമ്പോൾ
രണ്ട് കുരങ്ങന്മാർ വന്നു.  അന്ന് ആദ്യമായാണ് ഞാൻ കുരങ്ങനെ കാണുന്നത്.  ആദ്യം ഒന്നു
പേടിച്ചു.  അവൾക്ക്      മാമ്പയം  കൊടുത്തപ്പോൾ  അവൾ  തിരിച്ചുപോയി.  അങ്ങനെ
അജ്മീറിലേക്ക് യാത്ര തുടങ്ങി. പലതരം കൃഷിക്കാരെ ഞാൻ കണ്ടു. അജ്മീറിലെത്തി  ഒരു റൂം
എടുത്തു.  ശേഷം  യാത്ര  അജമീറിലേക്ക്.  ദർഗ്ഗ  കണ്ട്  ഞാൻ  ആശ്ചര്യപ്പെട്ടു.  അത്രക്കും
മനോഹരം. അവിടെ പല ജാതി,മതക്കാരും പ്രാർത്തിക്കുന്നു. 
ആ ദർഗ്ഗയിലെ ഭക്ഷണം എരിവിനാൽ രുചികരമായ ബിരിയാണി.  അവിടെ നിന്ന് ചൈനാ
വന്മതില് കയറുന്നത് പോലെ ഒരു മലകയറ്റം അതിനിടയിൽ ഞാൻ ചെമ്പരിയാടിൻ കൂട്ടവും
ടെലസ്കോപ്പും കണ്ടു. 
ടെലസ്കോപ്പിൽ  ചരിത്ര  പ്രസിദ്ധമായ  'വേൾഡ്  ക്ലോക്ക്  'കണ്ടു.  അത്ഭുതം  തന്നെ.  ഞങ്ങൾ
സ്ഥിരം  ചായ  കുടിക്കാൻ  പോകുന്ന  കടയിൽ  ഞാൻ  പോയപ്പോൾ  ചോദിക്കാതെ  തന്നെ
ചായയെടുത്തുതന്നു.  നല്ല  രുചിയായിരുന്നു  അദ്ധേഹത്തിന്റെ  ചായ.  അങ്ങനെ  രണ്ട്  മൂന്ന്
ദിവസം ആ നാട്  കണ്ടു.  നാട്ടിലേക്ക് യാത്രയായി.  അതിനിടയിൽ പലതരം മനം നിറക്കുന്ന
ഗ്രാമങ്ങളും വീടുകളും സന്ദർഭങ്ങളും 

കാണാനിടയായി. ഒരിക്കലും മറക്കാൻ പറ്റാത്ത ഒരു യാത്രയായിരുന്നു അത്.  നന്ദി...

മിന്‍ഹാജ് മാലിക്ക്  Vlll B

കവിത

പുതു തലമുറ

പ്രഭാതത്തിൽ മിഴി തുറന്ന-
പ്പോൾ കണ്ടുവെൻ കൈകളെ,

പിന്നെയോ കണ്ടു സ്വർണ്ണപട്ടണിഞ്ഞ
വയലോലകളെ, പുഴ തന്റെ കള

കൂജനവും കേട്ടു, 
കുയിലിന്റെ നാദവും കേട്ടു.

മയിലിന്റെ നടവും കണ്ടു നിന്നു
തത്തതൻ ഹരിതാഭ കണ്ടു. 

പച്ചയാം വിരിപ്പിട്ട പരവതാനിയി-
ലൂടെ മെല്ലെ കാൽ വെച്ചു നടന്നു.
സൂര്യരശ്മികൾ വർണ്ണദീപ്തമായി
പുലരിയിൽ മാറി, അതുകണ്ടു-

നിന്നയെൻ മിഴികൾ  മഞ്ഞളിച്ചുപോയി.
കുയിൽ പാടി മയിലാടി വർണ്ണമാടി.

* * * * * * * * * * * * * * * * * * 

എന്നാൽ ഇതൊക്കെ പഴയ കാഴ്ച്ച
പഴയ തലമുറയുടെ കടംകഥകൾ.

ഇപ്പോൾ പ്രഭാതത്തിൽ മിഴിതുറന്നാൽ 
വാഹനങ്ങളുടെ വിഷപ്പുകയും

കാലനായി കാലനാകാൻ പോകുന്ന
വാഹനങ്ങളും നമ്മേ വരവേൽക്കും 

പുഴയുടെ കുളുിരേകാൻ
കാറ്റിന്റെ മണമറിയാൻ 

മരത്തിന്റെ തണലറിയാൻ നാം കോതിക്കും 
പഴയകാലത്തേ നാം ഓർത്തുനിൽക്കും

വിഷപ്പുകയും മറ്റുമേറ്റ് നാം വേഗം 
മരണത്തേ പുൽകീടും. 

അവസാനം ഭൂമി തരിശാകും 
തരിയാകും മരുഭൂമിയാകും 

അഞ്ജന 

കവിത

അഭയം

ഹേയ്, തെരുവുവിളക്കേ നീ
കണ്ടുവോ എന്റച്ഛനെ,

നീ കണ്ടുവോ എന്റമ്മയേ 
നീ കണ്ടുവോ എന്റെയാ ഭൂതകാലത്തെ?

അച്ഛനും പോയി, അമ്മയും പോയി
എന്നേവിട്ട്, രണ്ടുപേരും രണ്ടുവഴിക്ക് 

ഞാൻ മാത്രം ബാക്കി.
കോടതിയിൽ കലമ്പി കലഹിച്ചു 

പിന്നെയും പോയി കലമ്പി കലഹിച്ചു 
പിരിഞ്ഞുപോയി, രണ്ടുപേരും.
ആരും എന്നെ ഓർത്തില്ലാ

ചോദിക്കാൻ പിന്നെ കണ്ടിട്ടില്ല.
ആദ്യം പറഞ്ഞു എന്നെ വേണമെന്ന് 

പിന്നെ പറഞ്ഞു വേണ്ടെന്ന് 
അവർക്ക് തട്ടിക്കളിക്കാനുള്ള 
പന്തായി മാറിയോ ഞാൻ ?
ദൈവവും കണ്ടില്ല എന്നെ

ചെകുത്താനും കണ്ടില്ല.
ഞാൻ ബാക്കി.

കാലനും കണ്ടില്ല കയറും കണ്ടില്ല 
പോത്തും കണ്ടില്ല പിന്നെയും

ഞാൻ മാത്രം ബാക്കി. 
തെരുവേ, തെരുവുവിളക്കേ

നിങ്ങൾ മാത്രം എന്നെ
കണ്ടു, നോക്കി. 

അച്ഛനേപ്പോലെ, അമ്മയേപ്പോലെ 
തെരുവുവിളക്കേ ഞാൻ നിന്നെ 

അച്ഛനായ് കണ്ടോട്ടെ 
തെരുവുവിളക്കേ ഞാൻ നിന്നെ 

അമ്മയായ് കണ്ടോട്ടെ
നിന്റെ മാറിൽ എനിക്കും 

അഭയം തരാമോ? നിന്റെ വെളിച്ചം എനിക്കും തരാമോ?
അച്ഛനും അമ്മയും പിരിഞ്ഞയീ

ലോകത്ത് എനി നിങ്ങളുടെ കൂടെ 
എന്നെയും കൂട്ടുമോ ആ

ഇടുങ്ങിയ വിശാലതിയിലേക്ക്....... 
   

അശ്വതി കെ

കാഞ്ഞങ്ങാട്ടാറെ പൂരം   

 അനുലക്ഷ്മി കെ വി

കാസർഗോഡ്  ജില്ലയിൽ  28  വർഷങ്ങൾക്കു  ശേഷം   സംസ്ഥാന  കലോത്സവം
കാഞ്ഞങ്ങാടിന്റെ  മണ്ണിൽ  നിറഞ്ഞാടി.  ഉദ്ഘാടന  വേദി  പ്രമുഖ  കാലാകാരന്മാരാൽ
സമ്പന്നമായിരുന്നു. ആദ്യ ദിവസം തന്നെ അവിടം പൊടിയും ചൂടും നിറഞ്ഞതായിരുന്നു. 

എന്നാലും മത്സരാർത്ഥികളുടേയും കാണികളുടേയും കലോത്സവ ആവേശത്തിന് ഒട്ടും
കുറവുണ്ടായിരുന്നില്ലാ.  സ്വന്തം നാട്ടിലെ കലോത്സവം കാണാൻ ഞാനും എന്റെ വീട്ടുകാരും
കാഞ്ഞങ്ങാടിന്റെ  മണ്ണിലെത്തി.  ആദ്യം  ഞങ്ങൾ  നേരിടേണ്ടി  വന്നത്
ഗതാഗതക്കുരുക്കായിരുന്നു.    

അതിനാൽ  വേദിയിലെത്തിപ്പെടാൻ  പ്രയാസപ്പെട്ടു.  എന്നാൽ  ഞങ്ങളെ
ഓരോരുത്തരേയും  അത്ഭുതപ്പെടുത്തിയ  കാഴ്ച്ച  ഗതാഗതക്കുരുക്ക്   നിയന്ത്രിക്കാൻ  കലക്ടർ
നേരിട്ടിറങ്ങിയതാണ്. 

അങ്ങനെ എങ്ങെനെയൊക്കയോ ഞങ്ങൾ പ്രധാനവേദിയായ അയിങ്ങോത്തെത്തി.
വേദിയിലെ പരിപാടികൾ ഞങ്ങളെ തിരിച്ചുപോകാൻ അനുവധിച്ചില്ല. 

എന്നാൽ ഞങ്ങളവിടെയിരുന്ന്  കഥയറിയാതെ ആട്ടം കണ്ട് നിൽക്കുകയായിരുന്നു. 
വേദിയിൽ  ഭരതനാട്യമാണ്  നടക്കുന്നുണ്ടായിരുന്നുത്.  എന്നാൽ  ആ  നൃത്ത  രൂപത്തിന്റെ
മനോഹരിത ഞങ്ങളെ ആകർഷിച്ചു.

എന്നാൽ ഞാൻ നാടകം കാണാനായിരുന്നു ആഗ്രഹിച്ചിരുന്നത്. അയിങ്ങോത്ത് നിന്ന്
വെള്ളിക്കോത്തേക്ക് എത്താൻ കുറച്ച്  പ്രയാസമായതിനാൽ അവിടെ എത്താൻ ഞങ്ങൾക്ക്
കഴിഞ്ഞില്ല.

വിശപ്പടക്കാൻ  ഞങ്ങളിറങ്ങി.  ഭക്ഷണശാലകളെ  നോക്കി  ഇറങ്ങി.  അവസാനം
കാസർഗോഡ് ജില്ലയിലെ പേരുകേട്ട റെസ്റ്റോറന്റുകളിൽ ഒന്നായ ഒറിക്സിൽ കയറേണ്ടി വന്നു. 

കലോത്സവ  നഗരിയിലെ  അതേ  തിരക്കു  തന്നെ  ഞാൻ  അവിടെയും  കണ്ടിരുന്നു.
ഓർഡർ ചെയ്തതിനുശേഷം ഒന്നരമണിക്കൂർ കഴിഞ്ഞിട്ടായിരുന്നു ഭക്ഷണം കിട്ടിയത്.

ആ  സമയത്തിനിടയിൽ  എക്സിബിഷൻ  കാണാൻ  പോയി.  കാസർഗോഡിന്റെ  പേര്
ഒന്നുകൂടി  ഉയർത്തുന്നതായിരുന്നു  അത്.  പിന്നീട്  ഞങ്ങൾ  കേട്ടത്  ഒരു  കുഞ്ഞിനെ
കാണാനില്ലാ  എന്നായിരുന്നു.  അപ്പോൾ  എനിക്ക്  അത്  ഒരുപാട്  സങ്കടം  സൃഷ്ടിപ്പിച്ചിരുന്നു.
എന്നാൽ ഉടൻ തന്നെ പറയുന്നതുകേട്ടു. 'കുട്ടി' പോലീസിന്റെ കൈയ്യിൽ ഉണ്ടെന്ന്. 
   പോലീസുകാരുടെ  ആത്മാർത്ഥമായ  സേവനമാണ്  കാഞ്ഞങ്ങാട്ട്  വെച്ച്  കാണാൻ
കഴിഞ്ഞത്.  കലോത്സവം  നിയന്ത്രിക്കാൻ  കുട്ടിപ്പട്ടാളം  സജീവമായിരുന്നു.
മടുപ്പുതോന്നാതെയാണ് എല്ലാവരും മടങ്ങുന്നത് . 
  എനിക്ക്  അവിടെ  കാണാൻ  കഴിഞ്ഞത്  കുട്ടികളുടെ  മത്സരം  മാത്രമല്ല  അവരുടെ
രക്ഷിതാക്കളുടെ  വേവലാതിയും  വെപ്രാളവുമായിരുന്നു.  ഇന്ന്  കാസ്രോട്ടാറെ  ഭാഷക്ക്
ആരാധകർ കൂടുതലാണ്.  ചുക്കുകാപ്പി ബണ്ണെ എന്ന് എഴുതി വച്ചത് കാരണം അതെന്തെന്ന്
മനസ്സിലാകാത്തതുകൊണ്ട് വെറുതേ കൊടുത്ത ചുക്ക് കാപ്പി പോലും കുടിക്കാത്തവരുണ്ട്. എല്ലാ
തരത്തിലുള്ള  സംഘടനകളും  കലോത്സവത്തിനെ  വിജയിപ്പിക്കാൻ  നല്ല  പങ്കുവഹിച്ചിട്ടുണ്ട്.  

കാഞ്ഞങ്ങാട്ടെ  കലോത്സവം  എല്ലാവർക്കും  പുതു  ഓർമ്മയായിരുന്നു.
കാഞ്ഞങ്ങാട്ടാർക്ക് ഉത്സവവും പൊടിയേയും വെയിലിനേയും അതിജീവിച്ച്  കലോത്സവത്തെ
വിജയോത്സവമക്കാൻ എല്ലാവർക്കും കഴിഞ്ഞു.......       

കവിത

ബാക്കിയായ ദുരന്തം
ഫര്‍ഹാന റഷീദ് 

സന്തോഷത്തിന്റെ നറു നാടിനെ
ഒഴുകിയെടുത്തു പോയി പ്രളയം 
സ്വര്‍ഗ്ഗമെന്നതിനപ്പുറം കരുതിവെച്ച
വജ്രത്തെ കവര്‍ന്നെടുത്തുപോയി  പ്രളയം 

സ്വപ്നത്തിലെ ഒരു നാടിനായി
കൈകോര്‍ക്കുവിന്‍ കൂട്ടരെ 
ഒത്തൊരുമിക്കാം നമുക്ക് 
പുതുകേരളത്തിനായ്

ജന്മം തന്നവരെ കൊണ്ടുപോയി
ജന്മം കിട്ടിയവരെ  കൊണ്ടുപോയി
ഒഴുകിയൊഴുകി മറഞ്ഞു പോയ
ജീവിതം ബാക്കിയായി

മനുഷ്യത്വമെന്നതിനപ്പുറമായി
ചൂഷണങ്ങള്‍ക്കിരയാക്കിയ
മനുഷ്യര്‍ക്കു വേണ്ടി തിരിച്ചടിച്ചു
പ്രകൃതിയെ ഓര്‍ക്കുക മനുഷ്യരെ  

അമ്മയെപോലെ നമ്മെവളര്‍ത്തിയ
പ്രകൃതിയോടെന്തിത്ര ക്രൂരതകള്‍
പ്രകൃതിക്കുമറിയാം പ്രവര്‍ത്തിക്കുവാന്‍
മനസ്സ്‌വേദനിക്കുന്നുണ്ട് പ്രകൃതിക്ക് 

വെള്ളത്തിനടിയിലകപ്പെട്ടവരെ
ഓര്‍ക്കുക നാം 
ഓര്‍ക്കതിരിക്കാന്‍ വയ്യ നാളെ
മനസ്സുണരുക കൂട്ടരെ

മനുഷ്യാ നീയെത്ര ക്രൂരനാണ് 
വെള്ളമെടുത്ത ജീവിതങ്ങള്‍
സങ്കടത്തിനകമ്പടി വിട്ട്
പടിയിറങ്ങുകയായ് 

രക്ഷിക്കുവാനായി ഓടിയെത്തിയ 
കടലിന്റെ മക്കള്‍ക്കു നന്ദി
ഒരുപാടൊരു പാട് നന്ദി

